
MOŽETE LI SE 
OSJEĆATI KAO 
KOD KUĆE  
U STARAČKOM 
DOMU U DANSKOJ?

Peder Lykke Centret
- starački dom raznovrsnosti

Dobrodošli u Centar Peder Lykke – Prvi starački dom raznovrsnosti u 
Kopenhagenu.

U staračkom domu raznovrsnosti žive zajedno stanari različitog etniciteta, 
jezika i vjere. Ima stanara i danskog i stranog porijekla. Moguće je da Vaši 
najbliži susjedi govore različitim jezicima i pripadaju raznim vjerama. 

SVAKI ČOVJEK JE JEDINSTVEN
U Centru Peder Lykke poštujemo Vaš način života. Nama je važno da Vi 
koliko god je to moguće nastavite da živite svojim načinom života – u 
odnosu i na religiju i na interesovanja. Mi smo naviknuti da radimo sa lju-
dima raznih porijekla. U naš centar za aktivnosti i dnevnu školu za odrasle 
(daghøjskole) već dolaze pripadnici različitih etničkih manjina.

PITANJA 
I ODGOVORI

IMA LI U CENTRU PEDER LYKKE MNOGO LJUDI 
DRUGOGA ETNIČKOG PORIJEKLA NEGO DANSKOGA?
Još ne, ali sve više njih koristi naše centre za aktivnosti i dnevnu 
školu za odrasle. Mi se nadamo da ćete Vi doprinijeti tome da 
Centar Peder Lykke postane mjesto gdje će više etničkih manjina 
zaželjeti živjeti. Naši sadašnji stanari se raduju dolasku novih 
susjeda sa raznim životnim pričama.

KAKVU HRANU MOGU DA DOBIJEM?
Mi nastojimo da svi mogu jesti ono što mi spremamo. Možete 
dobiti tačne podatke o namirnicama koje upotrebljavamo i kako 
spremamo hranu u kuhinji. Naši radnici u kuhinji su obučeni da 
ispunjavaju razne potrebe.

MOGU LI DA UPRAŽNJAVAM SVOJU RELIGIJU?
Da. U Centru Peder Lykke su svi dobrodošli. Svi mogu da 
prakticiraju svoju vjeru, i to ili kod sebe privatno ili u za to 
određenoj prostoriji.

SLAVITE LI I DRUGE PRAZNIKE OSIM DANSKIH?
Mi rado slavimo sve praznike koje stanari žele slaviti – i one koje 
mi običavamo proslavljati a i one koje novi stanari žele slaviti.

KAKO SE STANUJE U STARAČKOM DOMU?
Svako ima svoj privatni stan koji oprema kako hoće, i ako želi 
svojim namještajem. Svako ima svoje kupatilo i wc.

U domu stalno radi osoblje koje je obučeno da pruža pomoć i 
njegu koja Vam je potrebna. Ima i zajedničkih prostorija koje 
možete da koristite, Vaša porodica i prijatelji su dobrodošli u 
Centru Peder Lykke.

KAKO RADI OSOBLJE U STARAČKIM DOMOVIMA 
RAZNOVRSNOSTI?
Osoblje u Centru Peder Lykke je školovano tako da stiče 
znanje potrebno za rad sa stanarima stranog porijekla. Mi se 
zaista trudimo da izađemo u susret Vama i Vašoj porodici.  
Na svakom odjeljenju ima dva-tri suradnika stranog porijekla.

ترحيب

Hoşgeldiniz

DA LI ME NJEGUJE NEKI SURADNIK KOJI  
GOVORI MOJ JEZIK?
Vama će pomoći onaj suradnik koji je stručno najviše 
osposobljen za onu njegu koja Vama treba. Neće uvijek biti 
moguće da Vam pomaže neko ko govori Vaš jezik ali mi ćemo 
uključiti i takve saradnike ukoliko bude bilo moguće. 

KOLIKO KOŠTA STANOVANJE U STARAČKOM  
DOMU RAZNOVRSNOSTI?
Vi sami snosite svoje izdatke kao u svakom privatnom stanu. 
To su npr. depozit, stanarina, struja, grijanje, tv-pretplata, 
telefon i hrana.

GDJE MOGU DA NAĐEM VIŠE INFORMACIJA?
Ako imate pitanja, možete se obratiti nama direktno telefonom 
na 32 34 43 87. Vi ste takođe dobrodošli u posjetu Centru 
Peder Lykke.

ŠTA URADITI AKO ŽELIM SMJEŠTAJ U 
CENTRU PEDER LYKKE?
Kontaktirajte odsjek za vizitiranje (procjenu) „Visitationen” na 
telefon 33 66 33 66 i zakažite sastanak sa vizitatorom (osobom 
za procjenjivanje Vaše lične situacije) koji će procijeniti možete 
li dobiti smještaj u u staračkom domu. Procjena se zasniva 
na pravilima opštine o nivou pruženih usluga koje određuju 
političari. Nekada ima posebnih pravila za strane ili danske 
državljane zavisno od dužine njihovog boravka u Danskoj.

 Meni je drago što u  
Peder Lykke Centru živi 
niz različitih stanara i 

što možemo da budemo i 
zajedno a i svako za sebe. 

Maria Magdalene Nielsen,  
74 god. sa Filipina

Centar Peder Lykke 
tijesno surađuje 

sa Urbanplan-om, 
drugim mrežama 

i volonterskim 
organizacijama.

Centar  
Peder Lykke se sastoji 

od staračkog doma 
raznovrsnosti, centra 
za aktivnosti i dnevne 

škole za odrasle.



See you 
soon!

PEDER LYKKE CENTRET
Peder Lykkes Vej 63-65
2300 København S
Telefon: 32 34 43 87
www.pederlykkecentret.dk
Upravnik Centra: Mette Olsen

Uredništvo: Center for Omsorg/Ledelsessekretariatet
Septembar 2013

KØBENHAVNS KOMMUNE
Sundheds- og Omsorgsforvaltningen (Uprava za zdravstvo i društvenu brigu)
kk.dk

Peder Lykke Centret
Dnevna škola za odrasle

Centar za aktivnosti (prizemlje)
Starački dom (1. i 2. sprat) 

